
NORMATIVA PERMANENCIA DOUTORAMENTO 

(Capítulo 7 – Reglamento de Estudos de Doutoramento da Universidade de Vigo) 

 

Artigo 26. Duración máxima e mínima dos estudos de doutoramento a tempo completo e a tempo 
parcial  

A duración dos estudos de doutoramento será dun máximo de catro anos naturais a tempo completo e 
sete a tempo parcial, a contar desde a data de matrıćula da persoa doutoranda no programa ata a data 
do depósito da tese de doutoramento, puidendo ampliarse mediante unha prórroga tal e como se 
contempla no artigo 27.  

Cando o/a estudante de doutoramento sexa unha persoa cun grao de discapacidade recoñecido igual ou 
superior ao 33 %, a duración dos estudos de doutoramento será dun máximo de seis anos a tempo 
completo e de nove anos a tempo parcial.  

No caso de concorrencia de perı́odos a tempo completo e a tempo parcial, a duración máxima dos 
estudos de doutoramento será a que corresponda segundo a seguinte fórmula de cálculo total do 
cómputo de tempo de permanencia:  

Tempo total = tempo en dedicación completa + 0,571 x tempo en dedicación parcial.  

Para as persoas cun grao de discapacidade recoñecido igual ou superior ao 33 % a duración máxima dos 
estudos de doutoramento calcularase, no caso de concorrencia de perı́odos a tempo completo e a tempo 
parcial, mediante a fórmula:  

Tempo total = tempo en dedicación completa + 0,667 x tempo en dedicación parcial  

A duración mı́nima dos estudos de doutoramento será, a tempo completo, de 18 meses e no caso de 
concorrencia de perı́odos a tempo completo e a tempo parcial, o que corresponda segundo o indicado 
para o cálculo total do cómputo de tempo neste mesmo artigo. O cómputo realizarase desde a admisión 
do/a doutorando/a ata a presentación da solicitude de depósito da tese de doutoramento.  

No caso do alumnado procedente de estudos de doutoramento regulados por normativas anteriores ou 
traslados de expedientes doutras universidades, computará para os efectos do establecido no parágrafo 
anterior o perıódo en tutela académica previo á matrıćula no programa de doutoramento na 
Universidade de Vigo.  

Artigo 27. Prórrogas para realizar estudos de doutoramento a tempo completo e a tempo parcial  

Se a solicitude do depósito da tese de doutoramento non se presenta despois de transcorrer o prazo 
establecido, a CAPD poderı́a autorizar a súa prórroga, logo da solicitude do/a doutorando/a. A prórroga 
serı́a dun ano nos estudos de doutoramento a tempo completo e de dous anos nos estudos de 
doutoramento a tempo parcial. A solicitude de autorización da citada prórroga farase de forma motivada 
e de acordo coa normativa da Universidade de Vigo.  

Artigo 28. Baixa temporal nun programa de doutoramento  

Distı́nguense dous tipos de baixa temporal, que non computarán en relación co tempo mı́nimo e máximo 
de permanencia nos estudos de doutoramento:  

https://secretaria.uvigo.gal/uv/web/normativa/public/normativa/documento/downloadbyhash/c3525826b4f70e1f5eaf285029191077de4ea85a9e17a73578758fe4b0614b60


a) Por situacións de incapacidade temporal, nacemento, adopción, garda con �ins de adopción, 
acollemento, risco durante o embarazo, risco durante a lactación, atención a persoas 
dependentes, violencia de xénero, circunstancias xeopolı́ticas ou calquera outra situación 
contemplada na normativa vixente. As peticións deberán ser acreditadas documentalmente e 
dirixidas ao Servizo de Xestión Académica, quen resolverá a solicitude e informará á CAPD. A 
duración da baixa será determinada pola causa daquela, segundo as directrices marcadas polo 
Servizo de Xestión Académica.  

b) A petición propia. A persoa doutoranda poderá solicitar baixa temporal no programa de 
doutoramento, e o cómputo global de todas as solicitudes non excederá os dous anos de 
duración.  

A aprobación dunha baixa temporal requirirá a aprobación previa pola CAPD do plan de investigación e 
formación da persoa doutoranda. As solicitudes de baixas temporais deberán ser dirixidas e xusti�icadas 
ante a CAPD, a cal se pronunciará sobre a súa procedencia.  

As actividades desenvoltas durante a baixa temporal non poderán incluı́rse no documento de actividades 
e os perı́odos de baixa temporal no programa non computarán no prazo de desenvolvemento da tese ao 
que se re�ire o artigo 26 deste regulamento.  

Artigo 29. Baixa de�initiva nun programa de doutoramento  

A baixa de�initiva nun programa de doutoramento implica a imposibilidade de matrıćula no mesmo 
programa durante tres cursos académicos.  

As baixas de�initivas poden ser de carácter administrativo ou de carácter docente. Son causas de baixas 
de�initivas administrativas as seguintes:  

• Non realizar a matrıćula anual nun curso académico.  
• Non ter presentado o plan de investigación nos prazos establecidos.  
• Non ter superados os complementos de formación en dous cuadrimestres consecutivos.  

Neste tipo de baixas de�initivas o alumnado afectado poderıá solicitar, por unha única vez, a 
reincorporación ao mesmo programa de doutoramento tres cursos despois de producirse a baixa. Esta 
reincorporación implica a anulación de todas as actuacións do expediente anterior.  

Son motivos de baixa de�initiva de carácter docente os seguintes:  

• Ter dous informes negativos consecutivos na avaliación anual ou para a aprobación do plan de 
investigación inicial.  

• Non ter superada a defensa da tese nos prazos establecidos.  

No caso das baixas de�initivas de carácter docente o alumnado afectado só poderá solicitar a matrıćula 
no mesmo programa de doutoramento tres cursos académicos despois de que se producira a citada baixa 
pero poderıá solicitar, por unha única vez, a matrı́cula noutro programa diferente.  

Tras a baixa nun programa de doutoramento, se un/unha estudante se incorpora noutro, o tempo xa 
consumido na elaboración da tese computarase, agás que se dean as seguintes circunstancias:  

• Que a dirección asignada non sexa coincidente con ningunha das persoas que tiña asignadas no 
programa anterior.  

• Que se trate dun novo plan de investigación nun tema diferente.  

Non obstante, as dúas condicións anteriores poderán ser eximidas para teses con �inanciamento a través 
de contratos predoutorais de convocatoria pública, sempre que as bases da convocatoria o permitan e 
coa conformidade das comisións académicas implicadas e da escola de doutoramento.  

En todo caso, a admisión nun programa de doutoramento quedará a criterio de cada CAPD. 


